
Veprimtari të shkollës si qendër komunitare: 
  

.      Veprimtari për zhvillimin akademik të nxënësve   

.      Veprimtari për zhvillimin artistik, kulturor dhe sportiv   

.      Veprimtari për angazhimin dhe mbështetjen e familjes   

.      Veprimtari për angazhimin e komunitetit   

Së shpejti fushat e reja. 
Qershor 2016 

Gjatë vitit shkollor 2015-2016 gjimnazi “Petro Nini Luarasi” e ka përmbushur 

misionin e tij  duke e transformuar mjedisin e shkollës , në një mjedis jo vetëm 

mësimi,por edhe edukimi , nëpërmjet  partneritetit  shkollë-familje-komunitet. 

Megjithëse ka rreth dy vite që ky projekt është implementuar në gjimnazin tonë, 

“Petro Nini Luarasi” ka arritur të zhvillojë shumë aktivitete që kanë treguar qartë 

se, jo vetëm që prestigji i kësaj shkolle është i merituar, por dhe të qenurit një 

shkollë qendër komunitare ka ngushtuar lidhjen midis nxënësve, prindërve dhe 

komunitetit.  Shkolla ka ofruar programe dhe shërbime që sigurojnë zhvillimin 

akademik,fizik,mendor,emocional të nxënësve. 

Ndër arritjet kryesore janë: pjesëmarrja masive e nxënësve në aktivitetet e organi-

zuara, motivimi i tyre për kërkim në formimin e tyre edukativ, vendimmarrja e 

përbashkët e prindërve në aktivitete me fokus të ndryshëm… 

E, megjithatë, “Petro Nini  Luarasi” ka ende disa sfida që priten të realizohen me 

sukses: promovimi i ideve të nxënësve në çështje të ndryshme që shqetësojne 

komunitetin, përfshirje e komunitetit në aktivitete apo shërbime të shkollës, si dhe 

udhëheqja dhe drejtimi masiv i prindërve në realizimin personal dhe profesional 

të nxënësve.  

Anëtarët e komunitetit 
Organizatat rinore 

Biznese Lokale 
Universitete 
Pushteti lokal 

Strukturat e mbrojtjes 
së fëmijëve 

Organizata lokale, 
kombëtare dhe ndërk-

ombëtare 

Mësuesit 
 

Drejtuesit 
 

Shërbimi  
Psiko-social 

Prindërit 
 

Kujdestarët 
 

Gjyshërit 

NXËNËSIT 

E Diela pa Makina. 
Panair Shkolla Qendër Komunitare  

Qershor 2016 

Takim i gjerë me bordin dhe komitetin e 
prindërve për vlerësimin e nevojave dhe harti-

min e planeve    
Tetor 2015 

Në fillim të vitit shkollor, shkolla ftoi në bashkëpunim,në një takim të 
gjerë, të gjitha grupet e interesit 
që lidhen drejpërdrejt me 
shkollën, për të vlerësuar 
nevojat dhe për të hartuar planet 
afatshkurtra dhe afatmesme. Në 
këto takime rezultative u morën 
iniciativa të rëndësishme për  
nevojat metodiko-pedagogjike 
dhe infrastrukturore të shkollës.  

Qëllimi: Grupet e interesit të vlerësojnë burimet e vlefshme në komunitet që  
lidhen me përmbushjen e nevojave të nxënësve në shkollë. 

Tirana ART FEST 
Maj 2016 

Në mbyllje të konkurimit Tirana Art Fest. Pjesëmarrje  
dinjitoze e petroninsave.  
Vend i parë në këngë u fitua nga nxënësja Meirsa Skëndaj.  

Mbledhje e grupit koordinator të Shkollës 
Qendër Komunitare  

Tetor 2015 

Në fillim të vitit akademik, grupi koordinator mblidhet për të reflektuar 
mbi arritjet e nismave të marra në vitin e mëparshëm shkollor. Analizon 
vështirëësitë dhe mosarritjet e planifikuara në vitin e kaluar. Përpunon 
synimet dhe objektivat për këtë vit. Planifikon projekte dhe veprimtari për 
aktivititetin e Shkollës Qendër Komunitare për vitin akademik  
2015-2016. Anëtaret e grupit koordinator brenda stafit  mbështeten edhe 
nga pjesëmarrës të tjerë të grupeve të interesit. 

Qëllimi: Grupi koordinator mblidhet të përcaktojë detyrat, të planifikojë vepri-
mtaritë dhe të analizojë pritshmëritë në aktivitetet e Shkollës Qendër Komunitare 

Tirana ART FEST 
Maj 2016 

“Petro Nini Luarasi” vazhdon traditën me talentet në art.  
E si mund të ndodhte ndryshe!Talent i padiskutueshëm 
 Majda Bezajde, aktorja më e mirë në Festivalin e Teatrit 
mbarëkombëtar.  

Takim me prindërit e nxënësve të klasave të   
10-ta  

Tetor 2015 

Në këtë takim me prindër  diskutohet rreth kurrikulës së gjimnazit.  
Prindërit njihen me lëndët që ofron shkolla,  mundësitë e zgjedhjeve për 
nxënësit/fëmijët dhe kreditet për lëndë të caktuara. 

Qëllimi: Njohja dhe motivimi i prindërve me ndryshimet që ka pësuar kurrikula e 
gjimnazit vitet e fundit. 

Tirana ART FEST 
Maj 2016 

Në konkursin Tirana Art Fest 2016 në kategorinë  
multimedia shkolla jonë fitoi vendin e parë në gjithë 

gjimnazet e Tiranës e 
përfaqësuar nga nxënësja 
Dorotea Sina. 
Në kategorinë e fotografisë 
më të mirë u fitua vendi i 
dytë , përfaqësuar nga 
nxënësja Flaela Kalemi. 

Aktivitet i zhvilluar mbi fenomonenin e 
dhunës në shkollë dhe shoqëri  

Tetor 2015 

Projekti i ndarë në disa faza, me iniciativën e mësuesve të Shkencave Sociale, 
nxënësve dhe prindërve të nxënësve, në luftën kundër dhunës në shkollë dhe 

jashtë saj, në fazën e parë të tij. 
Aktiviteti i zhvilluar paraqet një 
nga fazat e projektit. Në këtë 
aktivitet nderoi me ardhjen e saj, 
ministrja e arsimit, znj.Lindita 
Nikolla.  
Të pranishëm nga Policia e 
shtetit, Observatori i fëmijëve, 
Komisioneri dhe prindër.  

Qëllimi: Njohja dhe sensibilizimi i të gjitha grupeve të interesit në shkollë mbi 
format e dhunës dhe pasojat e saj te nxënësit. 

Takimi informues me prindërit e  
maturantëve 

Maj 2016 

Qëllimi: Bashkëpunim i frytshëm  me prindërit ,për suksesin e fëmijës. 

Gjatë këtij takimi prindërit  u njohën me orarin e  
konsultimeve që ofrojnë mësuesit e shkollës për të gjitha 
lëndët që jepen provim.Nxënësi zgjedh mësuesin dhe 
lëndën. U theksua edhe njëherë rregullorja e maturës. U in-
formuan për provimin e anglishtes me zgjedhje dhe për 
panairin e universiteteve publike e private të Expo City.  

Evidentimi i vlerave historike kulturore të 
qytetit të lindjes “Tirana jonë”  

Nëntor 2015 

Në ambientet e shkollës nxënësit e maturës me mbështetjen 
e prindërve , me ndihmën e mësuesve  realizuan  një prej 

fazave të projektit ”Tirana 
jonë”. Kjo veprimtari  
u organizua në hollin e 
shkollës, e ndjekur nga 
nxënësit e të gjitha viteve dhe 
prindër. Gjithashtu në ambi-
entet e oborrit të shkollës u 
dëgjuan këngë tradicionale 

Tiranase nga CD e përgatitura nga nxënësit. Në këtë pro-
jekt, nxënësit sintetizuan 
dhe bashkuan jo vetëm njo-
huri në fushën e historisë 
dhe gjeografisë, letërsisë, 
gazetarisë, por nga kombin-
imi i metodave 
kompjuterike realizuan një 
projekt në formën e një 
dokumentari. Të pranishmit e ndoqën me interes dhe e 
vlerësuan me nota pozitive. Aktiviteti u shtri në disa ditë 
dhe faza. 

Qëllimi: Prezantimi i vlerave historike kulturore të qyteteve dhe 
krahinave të ndryshme, si pjesë e përvojës qytetare.  

Festivali i Ideve rinore 2016 
Maj 2016 

Në Festivalin e Ideve Rinore të rinjtë e gjimnazit  tonë  
promovuan përmes dijes, imagjinatës, kreativitetit dhe  
pasionit të tyre, projekt-idetë e tyre fantastike duke treguar se 
si Shkolla Qendër Komunitare është kthyer tanimë në një 

qendër gravi-
teti që ka kri-
juar një fushë 
të tërë mag-
netike për 
nxënësit, 
prindërit, 
mësuesit dhe 
komunitetin.  
Në Konkursin  
e Ideve 

2016,ne shkollën tonë, fitoi projekt-ideja e rinisë  
aktive për zyrën e këshillimit. 

Aktivitet i përbashkët i pasardhësve të  
veteranëve në kuadër të përvjetorit të çlirimit 

të Atdheut 
Nëntor 2015 

Qëllimi: Njohja e sakrificave dhe aspiratave të brezit të rinisë shqiptare 
në kohën e luftës, nëpërmjet pasardhësve të tyre, nga nxënësit tanë.  

Në kuadrin e 20-tëvjetorit të formimit të organizatës së ve 
teranëve, nxënës nga vite të ndryshme të shkollës, prindër 
dhe mësues morën pjesë në një aktivitet jubile.  
Në këtë aktivitet, pjesëmarrësit u njohën me sakrificat dhe  

përpjekjet e rinisë së  
periudhës së luftës 
kundër nazi-fashizmit.  
 

Gjatë punimit të tyre, nxënësit e kishin konceptuar Durrësin 
në tre kohë: 1-Në antikitet; 2-Në mesjetë; 3-Në ditët e sot-
me. 
 
Gjatë aktivitetit u sollën fakte dhe të dhëna nëpërmjet të 
cilave promovohen vlerat  turistike të këtij qyteti. E veçanta 
e gjithë projektit ishte fokusimi dhe rëndësia që i jepet  
faktorit mjedisor dhe territorial duke krahasuar dhe anali-
zuar çdo element për të arritur në vlerësimin se në cilën 
kohë Durrësi do të mund të konsiderohej “Qytet për 
njerëzit”. 

Dhe rezultati i nxënësve maturantë ishte se; Durrësi antik 
“fiton” mbi Durrësin e ditëve të sotme për vlerat  historike, 
arkeologjike dhe arkitekturore. 
 Ky projekt , në bashkëpunim me ambasadën italiane u pre-
zantua denjësisht  edhe  në institutin Remo-Brindisi në Co-
macchio të Italisë. 

Shkëmbim përvojash dhe emocionesh 
Nëntor 2015 

Aktivitetet e zhvilluara në kuadër të shkëmbimit të përvoja-
ve të Shkollave Qendra Komunitare  
organizuar nga stafi  i zv. Kryeministrit, ofroi një fundjavë 
sa edukuese dhe  
argëtuese në Korçë. 
Skuadrat tona  
përfaqësuese në volejboll 
femra, futboll djem dhe 
tenis, zhvilluan takime 
miqësore me nxënësit e 
gjimnazit Raqi Qirinxhi. 

Qëllimi: Bashkëpunim dhe shkëmbim përvojash të nxënësve të  
shkollave “Rraqi Qirinxhi” në Korçë dhe “Petro Nini Luarasi”, Tiranë. 
 

Durrësi Antik vs Durrësi Modern 
Maj 2016 

Durrësi antik “fiton” mbi Durrësin e sotëm, nxënësit e “Petro 
Nini Luarasit” propozojnë të bëhet ndërthurja e dy kohëve për 
të modernizuar qytetin. 

Qytetet moderne, ndërtuar mbi rrënojat e qyteteve antike, janë 
të vetmit në “arenën” e të cilëve dy botë krejt të ndryshme 
mund të ndeshen mes tyre a të shpalosin vlerat. 
  
Kjo vlen dhe për një qytet si ai i Durrësit me pallate 
shumëkatësh e port jahtesh, apo Dyrrahut para Krishtit me 
amfiteatër klasik. 
 
Nxënësit e shkollës “Petro Nini Luarasi” në Tiranë, në bash-
këpunim me Muzeun Historik Kombëtar prezantuan projektin 
kurrikular me titull: “Durrësi Antik vs Durrësi Modern”. 

25 nëntor dita botërore “Stop dhunës ndaj 
gruas!” 

Nëntor 2015 

“Stop Dhunës”                                                                                                                                                                                                                                              
Gjimnazi “Petro Nini Luarasi” i mbështetur edhe nga  
Observatori i të Drejtave të Fëmijëve organizoi ekspozitën 
dhe konkursin e esesë me temë “Stop Dhunës”. Që 
kënaqësi e jona ta ndanim këtë eksperiencë me nxënësit e 
Gjimnazit “Abdullah Keta”, Tiranë. Projekti do të vazhdojë 
ende... Në fazën përgatitore morën pjesë nxënës të të gjitha 
viteve, prindër dhe aktivistë të shoqërisë civile. 

Qëllimi: Sensibilizimi i nxënësve dhe komunitetit rreth dhunës ndaj 
gruas dhe pasojat e saj.     

Panairi i Trashëgimisë Kulturore  
Maj 2016 

Departamenti Histori-Gjeografi organizoi Panairin e 
Trashëgimisë Kulturore. Në panair morën pjesë maturantët 
të cilët sollën relike, suvenire,punime artizanale, 
stema,monedha të vjetra etj. Nuk mund të kuptohej ky 
panair pa gatimet tradicionale nga të gjitha krahinat. Në 
panair ishin të ekspozuara vlerat kulturore e historike të 
qyteteve shqiptare ku nuk munguan dhe treva e Kosovës e 
Çamërisë.  

Qëllimi: Të njohim vendin tonë, vlerat, traditat, kulturën dhe zakonet e secilit 
qytet shqiptar. Të ndihemi gjithmonë e më shumë krenarë për vendin që ne përfa-
qësojmë. Duke njohur vlerat e vendit tonë mund edhe t’i mbrojmë ato.  

Projekti SEECEL 
Dhjetor 2015 

Në përfundim të projektit SEECEL në shkollën tonë erdhën 
për shkëmbim përvoje mësues dhe nxënës të gjimnazit nga 
Eskişehir, Turqi. Nxënësit pjesëmarrës të këtij projekti,së 
bashku me mësues të shkollës, i pritën dhe i njohën  të  
ftuarit me shkollën tonë dhe Tiranën. Për nder të këtij  
aktiviteti, u zhvillua në mjediset e shkollës dhe panairi i 
luleve të mbjella nga vetë nxënësit. 

Promovimi i filmit "Në emër të triumfit" 
Prill 2016 

 Kjo është historia e Matielit, 17 vjeçarit të diagnostikuar 
me autizëm i cili që në fëmijëri kishte pasion futbollin por 
askush nuk e vlerësoi deri në momentin kur ai shfaqi  
talentin për sportin.  
Nxënësit e klasës  së 12-të A përmbyllën me sukses promo-
vimin e filmit me metrazh te shkurtër "Në emër të  
triumfit" .  

Prezantimi i veprimtarive të klubeve rinore të 
shkollës 

Dhjetor 2015 

Ne këtë aktivitet  u përfshinë të gjithë anëtarët e klubeve ri-
nore të shkollës, prindër, mësues dhe nxënës. Aktiviteti 
promovoi vlerat intelektuale dhe artistike të nxënësve 
pjëmarrës në këto klube. Klubet pjesëmarrëse që paraqitën 
përvojën e tyre: Kubi social, Klubi  i debatit, Forumi i his-
torisë, Youth voice, Forumi i matematikes, Grupi” Dance 
for fun”.  Aktivitetet e Klubeve dhe Forumeve vazhdojnë… 
 

400 VJET NGA NDARJA E NJË PREJ 
DRAMATURGËVE  MË TË MËDHENJ JO 
VETËM TË LETËRSISË ANGLEZE, POR 

EDHE ASAJ BOTËRORE,  WILLIAM 
SHAKESPEARE!  

Prill 2016 

Për të kujtuar dhe nderuar figurën dhe veprën e tij nxënës 
të gjimnazit "Petro Nini Luarasi" nën drejtimin e departa-
mentit të gjuhës angleze përgatitën një sërë aktivitetesh dhe 
programesh brenda shkollës për të vazhduar me vënien në 
skenë të një prej kryeveprave të mëdha, "Shumë zhurmë 
për asgjë" në skenën e teatrit eksperimental " Kujtim Spa-
hivogli" ,nën kujdesin dhe përkrahjen e Këshillit Britanik. 
Këta janë petroninsat plot energji, pasion, talent që dinë t’i 
përcjellin nga njëra shfaqje te tjetra!  

Qëllimi: Të mësuarit përmes artit dhe kulturës.  

Aktivitet në biblotekën e shkollës rreth  
shkencës dhe rolit të saj ne shoqëri  të shkollës 

Dhjetor 2015 

Në aktivitetin e zhvilluar nga biblioteka e shkollës, faza e 
parë e projektit “Shkenca është një bekim apo kërcënim për 
njerëzimin”, kishte pjesëmarrëse  nga një pjesë e konsid-
erueshme e nxënësve të klasave të 12-ta, në praninë e 
prindërve,mësuesve dhe drejtuesve të shkollës. Aktiviteti u 
zhvillua në formën e debatit ku nxënësit shprehën  
qëndrimet e tyre ndaj avantazheve që sjell zhvillimi gjithnjë 
e më i madh i shkencës , por dhe disavantazhet e saj 

Qëllimi: Te rinjtë të informohen më tej për zhvillimin e shkencës dhe  të  
vlerësojnë rolin tyre  

Kualifikimi i mësueseve nga zv.rektori i Uni-
versitetit NEW YORK z. Kosta për mësim-

dhënie me kompetenca 
Mars 2016 

Në kuadër të respektimit të një nga detyrat e shkollës  me profil 
të ri  Sigurimi i arsimit cilësor për çdo nxënës, trupa mësimore 
e  shkollës bëhet pjesë e një trajnimi të zhvilluar nga  Universi-
teti New York.  Moduli  profesional mbi Hartimin , planifikimin 
dhe vlerësimin e Kurrikulës së re me bazë kompetencash, si 
pjesë e zhvillimit që ka kurrikula shkollore e arsimit 
parauniversitar, ishte në fokusin e këtij trajnimi.  

Qëllimi: Të plotësojë një nga fushat e projektit të SHQK –së: Sigurimi i arsimit 
cilësor për çdo nxënës. 



PNL-Një shkollë miqësore për të gjithë PNL-Një shkollë miqësore për të gjithë 

Shfaqje ne teatrin eksperimental nga nxënësit 
e klasave te 12-ta 

Dhjetor 2015 

Nxitja e talenteve, bashkëpunimit në grup dhe analiza e ve-
prave, per t’i përjetuar vetë nxënësit emocionet e  
personazheve. 
Aktiviteti u zhvillua nga nxënësit e viteve të 12-ta, te Teatri 
eksperimental “Kujtim Spahivogli”. “Borgjezi Fisnik” i 
Molierit i ideuar nga një prej mësueseve të Letërsisë dhe 
mbështetur nga pjesëtarë të komunitetit, pruri për prindërit, 
mësuesit dhe nxënësit  dy orë 
 argëtim dhe edukim. 

Aktivitet në sallën e Akademisë së Arteve  
Mars 2016 

Balloja e Shekspirit 
Në kuadër të Shkolla Qendër Komunitare, nxënësit e klasave 
të 12-ta, vendosën të sjellin “ Ballo e Shekspirit” në sallën e 
Akademisë së Arteve. Shumë emocione për komunitetin dhe 
jo vetëm nga puna e  
palodhur e nxënësve, po edhe nga një interpretim dinjitoz i 
skenave të dramave dhe komedive të Shekspirit. Një sukses i 
merituar në sajë të bashkëpunimit të prindërve dhe mësuesve 
me fëmijet dhe nxenësit e tyre. 

Qëllimi: Nxitja e talenteve, bashkëpunimit në grup dhe analiza e  
veprave duke i përjetuar vetë nxenësit emocionet e personazheve.  

Takim informues dhe sensibilizues me temën 
“Stop dhunes!” 

Dhjetor 2015 

Pjesëmarrës në këtë fazë të tretë të projektit “Stop dhunës” 
ishin nxënës nga klasat e 10-ta, prindër dhe anëtarë të 
komunitetit.  
Nxënësit u përfshinë tërësisht në krijimin e punimeve   
artistike dhe dramatizimeve,  me anë të të cilave u  
përpoqën të shprehnin mesazhet sensibilizuese. 
Pjesëmarrësit  morën një informacion të plotë dhe të de-
tajuar mbi çështjet që lidhen me abuzimin dhe ndryshimet 
e qëndrimeve, sistemet e besimeve dhe vlerave që kanë 
nxënësit. Ata mësuan njohuri të rëndësishme duke u zbavi-
tur dhe përfshirë në situata të jetës së përditshme, paraqitur 
nga një tjetër.këndvështrim. 

Qëllimi: Të sensibilizojë nxënesit, mësuesit dhe komunitetin për luftën 
kundër dhunës në shkollë dhe jashtë saj. 

Koncert në teatrin “Metropolitan” 

Mars 2016 

Në kuadër të javës së Frankofonisë, me mbështetjen e am-
basadës franceze dhe nën drejtimin e mësuesve të 
frengjishtes,nxënësit e klasës së 11-L dhuruan një koncert 
mbreslenës në teatrin Metropolitan jo vetëm për nxënësit e 
shkollës, por për çdo qytetar të interesuar të komunitetit.  

 Konsultime në lëndën e matematikës. 
 

Dhjetor 2015 

Në shkollën tonë zhvillohen çdo javë konsultime nga 
mësues të lëndës së matematikës,si në nivelin bazë dhe në 
nivelin e olimpiadave. Konsultimet zhvillohen të ndara në 
bazë të interesave dhe nevojave të nxënësve, në tri grupe : 
1. Të thelluara; 2.Bazë ; 3.Niveli mesatar. Konsultimet do të 
vazhdojne deri në përfundim të vitit shkollor. 

Qëllimi: Të plotësojë nevojat e nxënësve me njohuri të thelluara në fushën e ma-
tematikës 

Takim me prindërit e klasave të 12-ta  
 

Mars 2016 

Në këtë takim, mësuesit e klasave  të 12-ta, informuan 
prindërit  dhe nxënësit me rregulloren e re të Maturës Sht-
etërore 2016. Në këtë takim të rëndësishëm, u diskutua për 
paqartësitë e secilit prind/ nxënës, rëndësinë e provimeve me 
zgjedhje të maturës dhe kriteret e universiteteve. 
. 

Qëlimi: Informimi i prindërve dhe nxënësve mbi rregulloren e re të Maturës Sht-
etërore 2016 

Aktivitet në kuadër të javës Europiane kundër 
kancerit të qafës së mitrës            

Janar 2016 

Përfaqësues nga Shëndeti Publik së bashku me  
punonjëset e shërbimit shëndetësor të shkollës,  
zhvilluan një bisedë me nxënës, prindër, qytetare të 
komunitetit dhe mësues me temën: “Mbro jetën tënde!”. 
Aktiviteti u zhvillua në kuadër të javës Evropiane të kancer-
it të qafës së mitrës dhe pati si thelb mënyrat e parandalimit 
të saj.                                                 

Qëllimi: Informimi dhe zgjerimi i njohurive mbi kancerin e mitrës; pasojat 
dhe mënyrat e parandalimit te tij. 

Konferenca e “Petro Nini Luarasit” 
 Ligji dhe unë 

Mars 2016 

Konferenca u zhvillua nga klubi  Social i shkollës së bash-
ku me nxënësit e klasave të 10-ta. Gjatë gjithë kohës u 
shkëmbyen ide dhe opionione për ligjet, të drejtat dhe  
detyrat. Të ftuar ishin prindër, përfaqësues nga Policia e 
shtetit, OSCE, Komisioneri e Zv.kryeministria të cilët 
gjithashtu diskutuan dhe  
hodhën idetë e tyre.   

Qëllimi: Informimi dhe zgjerimi i njohurive rreth ligjit, të drejave dhe detyrave të 
çdo qytetari  

Klubi Social në Shtëpinë e të Moshuarve 
Janar 2016 

Klubi social i shkollës i shoqëruar me mësuesit e Shkencave Sociale vizituan 
shtëpinë e të Moshuarve. Ky ishte nje aktivitet i vecantë ku nxënësit e shkollës 
sonë treguan vlerat e tyre, dashuri, solidaritet dhe humanizëm. Pas disa bisedave 
dhe një dreke të thjeshtë me të moshuarit, ata organizuan lojëra nga më të 
ndryshmet. 

Qëllimi: Nxitja e bashkëpunimit në grup dhe harmonisë mes fëmijëve, 
komunitetit dhe të moshuarve 

 Ndihma kundrejt familjeve në nevojë  
 

Mars 2016 

Vazhdon faza e dytë e projektit “PNL Një Me Ju”,  për t’u 
ardhur në ndihmë familjeve në nevojë. Këtë muaj 3 familjet e 
përzgjedhura ishin: 
Familja Elezi, për të cilën është vlerë çdo ilaç për bash-
këshorten e Z.Osman dhe është dorëzuar një vlerë monetare 
për të cilën Z.Osman do ta përdorë për një ilac që e merr në 
Greqi. 
Familja Hasa, e cila duke qenë në kushte të vështira 
ekonomike kërkoi nga ne vetëm ushqime dhe veshje, të cilat u 
dërguan menjëherë, madje në sasi të mëdha, mjaftueshëm për 
një kohë të gjatë.Projekti vazhdon ende… 

Qëllimi: Të sjellë një fytyrë të re të shkollës, duke plotësuar një nga  parimet 
bazë të SHQK-së që shkolla të kthehet një institucion  
komunitar 

Aktivitet i organizuar nga departamenti i 
Shkencave Sociale mbi fjalorin e gjuhës shqipe  

Janar 2016 

Në këtë aktivitet u krye faza e parë e projektit me temë : 
“Fjalori i komunikimit në shkollë dhe familje”,  ku morën 
pjesë nxenës nga vitet e ndryshme të shkollës, prindër,  
gjyshër dhe mësues. U kaluan orë mjaft interesante, ku të 
gjithë u përfshinë në diskutimin e artit të të folurit dhe 
fjalorit që përdoret sot.  Projekti zgjati disa ditë prezantim 
dhe u shtri në të gjithë shkollën. 

Qëllimi: Nxitja dhe sensibilizimi i nxënësve dhe komunitetit në luftën kundër 
shfaqjeve të devijimeve në shkollë,shoqëri dhe familje. 

Disa nga familjet për të cilat arritëm të plotësojmë të paktën disa 
nga kërkesat e tyre kryesore për këtë muaj janë: Familja e znj. 
Dëshira Tufa, për të cilët kemi ndihmuar duke filluar nga 
ushqimet,sendet personale, objektet e gatimit deri te faturat e pa-
paguara dhe rregullimi i mureve të shtëpisë. 
Familja e zotit Seiti, e përbërë nga 6 persona në një dhomë prej 
16 metra katrorë,ku 3 anëtare të familjes flinin në tokë, me kom-
pletimin e shtëpisë me dy dyshekë, kuverta, jastëk dhe jorgan , 
nuk do të ndodhë më. Me vlerën monetare të mbledhur, u 
sigurua gazi për të gatuar për 4 muaj në vazhdim dhe qeraja e 
shtëpisë për një muaj. Ushqimet ishin të mjaftueshme si dhe 
veshjet të cilat ishin për  çdo anëtar. 

Aktivitet mbi normat e dëmshme sociale, dhu-
na ndaj grave. 

Janar 2016 

Në këtë aktivitet ishin pjesëmarrës nxënës te viteve të 
ndryshme të gjimnazit “Petro Nini Luarasi”, të cilët diskutu-
an për dhunën dhe diskriminimin me bazë gjinor në qendrën 
COD - Center For Openness And Dialogue. Pedagoge Au-
rela Anastasi drejtoi serinë e radhës të shfaqjes së filmave të 
përzgjedhur nga Akademia e Filmit dhe Multimedias 
“Marubi”, për fushatën kundër dhunës ndaj grave dhe va-
jzave. Duke adresuar origjinën dhe burimin e pabarazisë 
gjinore dhe sfiduar normat e dëmshme sociale, mund të 
parandalojmë dhunën ndaj grave. 

Qëllimi: Sensibilizimi dhe njohja e nxënësve dhe komunitetit me pasojat e 
dhunës dhe mënyrat e reduktimit të saj në shoqëri 

Ndihma kundrejt familjeve në nevojë  
 

Shkurt 2016 

“PNL Një Me Ju” është një nismë e ndërmarrë nga nxënësit e 
shkollës sonë për t’u ardhur në ndihmë familjeve në nevojë. Në 
fund të muajit shkurt filloi faza e parë e këtij projekti, i cili va-
zhdon edhe muajt në vazhdim. Janë pëzgjedhur disa nga familjet 
më të varfra, kryesisht të Njësise bashkiake nr 5 . Për një familje 
të caktuar, ndihmojnë disa klasa,si me ndihma materiale dhe me  
ndihma monetare.   
 

Qëllimi:  Të sjellë një fytyrë të re të shkollës, duke plotësuar një nga  
parimet bazë të SHQK  që shkolla tëkthehet  një institucion komunitar. 

Aktivitet nga forumi i gazetarëve të shkollës 
sonë 

Shkurt 2016 

“Liria e fjalës dhe etika në media”  
Ideja e patrajtë, e paformë, për të realizuar një aktivitet që do t’i ka-
lonte caqet dhe kufijtë e shkollës dhe do të përfaqësonte një projekt të 
mirëfilltë dhe një qasje më të cilësueshme ndaj medias në Shqipëri dhe 
përfshirjes në të, hodhi rrënjë në “Grupin e Gazetarëve PNL” dhe në një 
mënyrë të natyrshme u ndërmorën hapat e njëpasnjëshëm drejt  
realizimit të një projekti të tillë. 
     Ky aktivitet solli në formësimin e vet tërësisht origjinal, një përballje 
ndërmjet një brezi që është në betejën e vazhdueshme  që përjeton 
çdo individ që vazhdon përcapjet e para në oazin e panjohur të 
gazetarisë dhe medias dhe një brezi tashmë të afirmuar në këtë fushë, 
gazetaria . 
    Në këtë panel spikatën emra sigurisht të shumëdëgjuar, edhe më 
parësi: Alma Çupi, Aleksandër Çipa, Prec Zogaj dhe Zamir Alushi, për-
ballë të cilëve u gjendën disa nga të rinjtë që përbëjnë grupin 
gazetaresk në gjimnazin “Petro Nini Luarasi”, në një bisedë të ngrohtë 
që do të hidhte sado pak dritë mbi një temë të gjithëkohshme si ajo e 
lirisë së medias në Shqipëri dhe etikës në të.  

Qëllimi: Nxitja e bashkëpunimit në grup, shkëmbimi i ideve dhe  
përfshirja e prindërve në zhvillimin e kompetencave të nxënësve.  

Shkëmbim eksperience me shkollën  
"Gjon Buzuku" në Prizren. 

Shkurt 2016 

“Shkëmbime ekperiencash mes nxenësve dhe mesuesve 
të shkollave të ndryshme” 
Nxënës, mësues dhe komunitet i shkollës” Gjon Buzuku”,  
të qytetit të Prizrenit vizituan ambientet e shkollës dhe më 
pas zhvilluan dhe një bisedë me nxënësit,mësuesit dhe 
komunitetin e shkollës sonë. 

Qëllimi: Të nxisë aftësitë komunikuese dhe bashkëpunuese 


